
VLADA KANTONA SARAJEVO KRAJ 2014. GODINE DOČEKALA JE U „TEHNIKOM MANDATU“. Kašnjenje u konstituisanju Skupštine Kantona Sarajevo u novom sazivu, prema rezultatima izbora održanim 12.10.2014, odrazilo se i na izbor izvšne vlasti Kantona. Do kraja 2014. godine, nisu formirani klubovi naroda, nisu izabrani delegati za Dom naroda Federalnog parlamenta, niti je izabrano rukovodstvo Skupštine. Posljedično, u 2015. godinu se ušlo bez ozvaničenog mandatara za sastav nove Vlade i, naravno, bez izabrane nove vlade. (Mandatar je izabran 13.02. a izbor Vlade najavljen za prvu sedmicu u martu 2015.)


EVIDENTAN JE PAD INTENZITETA RADA VLADE KS U POSTIZBORNOM PERIODU. Do izbora je, naime, Vlada KS održala 58 zasjedanja, što je skoro 6 i po zasjedanja mjesečno u prosijeku. A u čitavom posljednjem kvartalu je održano svega 8 zasjedanja.   


BUDŽET KANTONA SARAJEVO ZA 2015. GODINU NIJE USVOJEN DO KRAJA 2014. GODINE, ČIME JE PREKRŠEN ZAKON O BUDŽETIMA FEDERACIJE BIH I NASTAVLJENA LOŠA PRAKSA PRETHODNIH SAZIVA. Finansiranje u prvom kvartalu 2015. godine obezbjeđeno je Odlukom o privremenom finansiranju. Vlada je utvrdila nacrt Budžeta za 2015. godinu, na sjednici održanoj 13.11.2014. ali on nije razmatran na Skupštini, u posmatranom periodu.


NI PROGRAM RADA VLADE ZA 2015. GODINU NIJE USVOJEN DO KRAJA 2014. Problemi sa postizbornim konstituisanjem Skupštine u novom sazivu, reflektovali su se i na ispunjavanje ove važne obaveze obje institucije vlasti. No, važno je naglasiti i da u posljednja dva mandata Vlada nijednom nije donijela svoj godišnji program rada, prije početka godine na koju se odnosi. Što znači da postoji kontinuitet neodgovornog ponašanja u vlasti KS.

VLADA KS, U POSMATRANOM PERIODU, IMALA JE KRAJNJE SKROMNU REALIZACIJU OBAVEZA IZ PROGRAMA RADA ZA 2014. Od 284 mjere, planirane za realizaciju u 2014. godini, Vlada je do 12.10. realizovala 157, a od 12.10. do 31.12. svega 11. Od 24 planirana zakona, realizovano je svega 6 – 4 prije a 2 nakon izbora.


VLADA KS, U 2014. GODINI REALIZOVALA JE 2 I PO PUTA VIŠE NEPLANIRANIH NEGO PLANIRANIH ZAKONA – ŠTO UKAZUJE NA TO DA VLADA ILI IMA PROBLEMA SA PLANIRANJEM ILI PROGRAMIRANJE SVOG RADA NE TRETIRA KAO ZNAČAJAN INSTRUMENT ZA PODIZANJE VLASTITE EFIKASNOSTI, NEGO KAO ČISTO FORMALNU OBAVEZU. U 2014. godini Vlada KS utvrdila je ukupno 21 zakon, od čega je čak 15 bilo neplanirano Programom rada.

UVOD	


Ovaj izvještaj o monitoringu rada Vlade Kantona Sarajevo, daje pregled rada ove institucije od oktobarskih izbora 2010. zaključno sa 31.12.2011. godine.

Cilj izvještaja je da se sumiraju i na jednostavan način predstave podaci do kojih je CCI došao prateći rad Vlade Kantona Sarajevo tokom izvještajnog perioda.

S obzirom na specifičnost monitoringa, CCI se opredjelio za metodološki pristup korištenjem tzv. kombinovane metode istraživanja (kvantitativna i kvalitativna).  Kvantitativna istraživanja nastoje dati odgovor na pitanje koliko, što znači da se temelji na primjeni metode koja omogućuje kvantificiranje pojava, odnosno njihovo brojčano izražavanje. Kvalitativna istraživanja nastoje odgovoriti na pitanja, zašto, kada, kuda, gdje, itd.  Metodologija osigurava da kompletno osoblje monitoring tima prikuplja i obrađuje podatke na identičan način, kako bi se osigurao jedinstven pristup prilikom praćenja i procjene odgovornosti, efikasnosti, i transparentnosti rada institucija zakonodavne i izvršne vlasti, ali u određenim izvještajima i pojedinačne odgovornosti  zastupnika i ministara u institucijama zakonodavne i izvršne vlasti.

Periodični izvještaji o monitoringu rada parlamenata i vlada predstavljaju osmogodišnji kontinuitet praćenju rada i kontinuiranog izvještavanja javnosti o rezultatima rada spomenutih institucija, a metodologija koju CCI koristi pri izradi tih izvještaja, utemeljena je na podacima koji su dostupni iz više izvora, prije svega, sa službenih web stranica institucija, iz zapisnika i stenograma sa održanih sjednica, programa rada i budžeta institucija, eksternih analiza i izvještaja, te podacima prikupljenim neposrednim prisustvom sjednicama i  pohranjenim u internu bazu CCI-a. 

U izvještajima CCI su aktuelizovane i dosadašnje preporuke i inicijative, koje će se dostaviti novim sazivima svih institucija, s ciljem unaprjeđenja procesa unutar institucija, te njihovom efikasnijem radu,  koji će doprinijeti stvaranju pozitivnog ambijenta za poboljšanje životnog standarda građana, te ubrzanju euroatlanskog puta Bosne i Hercegovine.  

Ovaj Izvještaj je jedan u nizu pokušaja Centara civilnih inicijativa da kontinuiranim praćenjem i periodičnim izvještavanjem, javnosti omogući uvid u rad institucija vlasti nastojeći da iste učini odgovornijim, efikasnijim i transparentnijim u obavljanju svojih obaveza.

Ambijent u kojem su raspisani i održani Opšti izbori 12. oktobra 2014. godine omeđen je posljedicama nedopustivo spore implementacije izbornih rezultata nakon Opštih izbora 2010, izuzetno dugim zastojem zemlje (koji još uvijek traje) na Evropskom  putu, te nezadovoljstvom građana, kako teškom ekonomskom i socijalnom situacijom tako i neodgovornošću vlasti, koje je iskazano na brojnim protestima u toku mandata. Dodatan uticaj imale su katastrofalne poplave, koje su u izbornoj godini izdašno korištene kao alat za pridobijanje glasova birača.

Period između 2 izborna ciklusa može se nazvati jednom od najtežih političkih kriza u BiH od završetka rata do danas. 
Nezadovoljstvo građana teškom ekonomskom situacijom kulminiralo je februarskim protestima u nekoliko gradova BiH, mahom na području Federacije BiH ostavkom pet od deset kantonalnih premijera i vlada, uključujući i ostavku premijera Kantona Sarajevo




IZBORI I KONSTITUISANJE VLASTI

Na izborima, održanim 12.10.2014. izabran je novi saziv Skupštine Kantona Sarajevo. Sačinjavaju ga poslanici 7 političkih stranaka.  
	Stranka
	Br.glasova
	%
	Direktni mandati

	SDA - STRANKA DEMOKRATSKE AKCIJE 
	52844
	25,016
	10

	DEMOKRATSKA FRONTA-ŽELJKO KOMŠIĆ 
	36129
	17,103
	7

	SBB - FAHRUDIN RADONČIĆ 
	35179
	16,653
	7

	SDP-SOCIJALDEMOKRATSKA PARTIJA BIH 
	19866
	9,404
	4

	NAŠA STRANKA 
	16271
	7,702
	3

	BPS-SEFER HALILOVIĆ 
	10165
	4,812
	2

	BOSS - BOSANSKA STRANKA-MIRNES AJANOVIĆ 
	7920
	3,749
	2


Tabela 1: Stranačka struktura novog saziva Skupštine KS

U strukturu Skupštine Kantona Sarajevo nakon opštih izbora ušla je samo jedna nova politička stranka, a to je „Demokratska fronta - Željko Komšić“, a SBiH i NSRZB, koje su bile dio zakonodavne vlasti u prethodnom mandatu, nisu obezbjedile dovoljan broj glasova i u ovom sazivu nemaju poslanike u Skupštini Kantona Sarajevo.
Od 10 članova Vlade koja je bila aktivna u trenutku održavanja izbora, i koja je, kao vlada „u tehničkom mandatu“ dočekala kraj 2014. na izbornim listama je bilo njih 5, od čega 2 za Predstavnički dom Parlamenta FBiH a 3 za Skupštinu Kantona Sarajevo. Jedan od kandidata za PD Parlamenta FBiH i 1 od 3 člana Vlade koji su se kandidovali za Skupštinu KS su dobili dovoljan broj glasova i postali poslanici u ovim institucijama, u novom sazivu.
	Stranka
	MINISTAR
	Mjesto na listi
	Broj osvojenih glasova
	KandidiAT za 
	Izhod

	SDA
	
Muhamed Kozadra 
	6
	6823
	Skupštinu KS
	Izabran u KS I DN F BiH

	SDA
	Velida Memić 
	-
	-
	Nije bio kandidat
	Nije bio kandidat

	SDA
	Čedomir Lukić 
	12
	1554
	PD P FBiH
	Nije izabran

	SDA
	Ivica Šarić 
	15
	3462
	Skupštinu KS
	Nije izabran

	BPS
	Jusuf Bubica 
	1
	941
	PD P FBiH
	Izabran

	NSRZB
	Emir Hrenovica 
	-
	-
	Nije bio kandidat
	Nije bio kandidat

	BOSS
	Eldar Lokmić 
	-
	-
	Nije bio kandidat
	Nije bio kandidat

	SDU
	Nermin Pećanac 
	1
		1759



	Skupštinu KS
	Nije izabran

	Nestranački
	Zlatko Petrović 
	-
	-
	Nije bio kandidat
	Nije bio kandidat

	Nestranački
	Muamer Bandić
	-
	-
	Nije bio kandidat
	Nije bio kandidat



Tabela 2: Članova Vlade KS na izborima

Skupština Kantona Sarajevo, započela je konstitutivnu sjednicu 21.11.2014. godine kada su poslanici novog saziva položili svečanu zakletvu i preuzeli mandate od CIK BiH. Do kraja 2014. godine, nisu formirani klubovi naroda niti je izabrano rukovodstvo Skupštine.
Kašnjenje u konstituisanju Skupštine Kantona Sarajevo u novom sazivu, prema rezultatima izbora održanim 12.10.2014, odrazilo se i na izbor izvršne vlasti Kantona. U 2015. godinu se ušlo bez ozvaničenog mandatara za sastav nove Vlade i, naravno, bez izabrane nove vlade.[footnoteRef:1]  [1:  Mandatar je izabran 23.02.2015.g. a izbor Vlade najavljen za prvu sedmicu u martu 2015.] 

Poređenja radi, Skupština KS je nakon izbora u oktobru 2010. godine konstituisana 10.12.2010. godine, a Vlada je potvrđena 13.01.2011. Nakon izbora 2010. godine Kanton Sarajevo se mogao pohvaliti da je prvi kanton u kom je konstituisana vlast na nivou Federacije BiH.



OSNOVNE INFORMACIJE O RADU VLADE KS	

U periodu 12.10. – 31.12.2014. godine, Vlada Kantona Sarajevo održala je 8 zasjedanja.
	Rbr
	Datum
	Redni broj sjednice
	Tip
	Plan. tačaka
	Realiz. tačaka
	Realiz. mjera
	Razma-trane mjere
	Trajanje

	1
	23.10.2014
	79
	Redovna
	6
	6
	5
	6
	2:10

	2
	23.10.2014
	80
	Redovna - nastavak
	17
	17
	17
	17
	2:00

	3
	30.10.2014
	81
	Redovna - početak
	49
	30
	30
	30
	3:10

	4
	5.11.2014
	81
	Redovna - nastavak
	0
	0
	64
	64
	4:50

	5
	11.11.2014
	82
	Redovna 
	3
	3
	3
	3
	3:35

	6
	13.11.2014
	83
	Redovna 
	16
	16
	23
	24
	2:25

	7
	16.12.2014
	84
	Redovna 
	23
	22
	22
	23
	3:00

	8
	30.12.2014
	85
	Redovna - početak
	11
	11
	10
	10
	2:00

	
	Ukupno
	
	
	125
	105
	174
	177
	23:10

	
	Prosječno
	
	
	16
	13
	22
	22
	2:53



Ako pretpostavimo da su razmatrane i u svojene sve tačke predviđene dnevnim redom za 85. sjednicu, jer do momenta pisanja izvještaja nismo dobili zapisnik, možemo da kažemo da je vlada KS u posmatranom periodu razmatrala 177 mjera, od čega je realizovano 174.
Evidentan je pad intenziteta rada u postizbornom periodu. Do izbora je, naime, Vlada KS održala 58 zasjedanja, što je skoro 6 i po zasjedanja mjesečno u prosjeku. A u čitavom posljednjem kvartalu je održano svega 8 zasjedanja.   
Vlada KS, u posmatranom periodu je imala dva člana manje pošto funkciju premijera ujedno i ministra finansija obavlja Muhamed Kozadra, a poslove ministra obrazovanja vrši sekretar ministarstva.
U proteklom periodu, nakon izbora, Vlada se uglavnom bavila servisiranjem budžetskih korisnika i usvajanjem izvještaja i programa ustanova koje su u nadležnosti Vlade. Zbog problema u izvršenju Budžeta, Vlada je pristupila Izmjenama i dopunama Budžeta za 2014. godinu,predloživši da rebalansirani budžet iznosi 784.400.000 KM, što je za 14.100.000 KM manje u odnosu na aktuelni budžetski iznos.
Međutim, poslanici Skupštine Kantona Sarajevo u novom sazivu nisu podržali predloženi rebalans kantonalnog budžeta. 
Za razliku od rebalansa, na prijedlog Vlade donesena je odluka o privremenom finanasiranju potreba Kantona za period 1. januar - 31. mart 2015. godine.

Vlada je predložila, a Skupština odobrila supsidijarno zaduženje Kantona za gotovo 11 miliona KM kod Federacije BiH iz novca od dodatnog finansiranja po IV stand-by aranžmanu MMF-a.
Na prijedlog Vlade usvojena je i odluka o prihvatanju reprograma obaveza po kreditima vanjskog duga.



KLJUČNI DOKUMENTI ZA STVARANJE PREDUSLOVA ZA EFIKASAN RAD	

PROGRAM RADA VLADE
Vlada KS nije donijela svoj program rada za 2015. godinu, prije isteka 2014. 
Prema Poslovniku, Skupština donosi program rada za narednu godinu do kraja tekuće godine. U pripremama za izradu programa rada predsjedavajući, zamjenici predsjedavajućeg i sekretar Skupštine pribavljaju prijedloge i mišljenja o pitanjima koja treba unijeti u program rada od poslanika, klubova poslanika, klubova naroda, radnih tijela Skupštine, Vlade, općinskih vijeća, kantonalnih organa i organizacija, te građana i udruženja građana. Na osnovu primljenih prijedloga i sugestija, Kolegij priprema i utvrđuje prijedlog programa rada Skupštine koji se upućuje Skupštini na razmatranje. 
Vlada donosi godišnji program rada Vlade u roku od 10 dana od dana donošenja programa rada Skupštine Kantona Sarajevo. Rukovodioci kantonalnih ministarstava, samostalnih kantonalnih uprava i samostalnih kantonalnih upravnih organizacija, kao i kantonalnih javnih ustanova i fondova donose godišnji program rada u roku od 10 dana od dana donošenja programa rada Vlade. 
Program rada Vlade mora biti usaglašen sa programom rada Skupštine, a programi rada kantonalnih ministarstava, samostalnih kantonalnih uprava i samostalnih kantonalnih upravnih organizacija, kao i kantonalnih javnih ustanova i fondova moraju biti usaglašeni sa programom rada Vlade. 
Problemi u konstituisanju Skupštine i čekanje na formiranje nove Vlade mogu biti izgovori za nedonošenje Programa rada za 2015. godinu prije kraja 2014, no, ostaje činjenica da ni jednom u protekla dva četverogodišnja mandata godišnji program rada vlade nije donešen prije početka godine na koju se odnosi.
	Program za:
	Datum usvajanja
	Broj mjera u Programu
	Broj zakona

	2007.
	16.05.2007
	255
	18

	2008.
	03.03.2008
	305
	37

	2009.
	17.03.2009
	305
	29

	2010.
	21.01.2010
	273
	32

	
	
	
	

	2011.
	21.04.2011
	309
	46

	2012.
	08.03.2012
	280
	34

	2013.
	07.02.2013
	290
	28

	2014.
	21.01.2014
	284
	24

	
	
	
	


Tabela 3: Programi rada Vlade KS – usvajanje i obim.


Inače, u periodu 12.10 – 31.12.2014. godine, realizovano je 11 mjera iz Programa rada za 2014. godinu, među kojima i 2 zakona.
Ukupno, od 284 mjera Programom rada Vlade KS planiranih za realizaciju u 2014. godini, u 2014. godini, realizovano je njih 168, odnosno 59%. Radi se o najlošijoj realizaciji planiranih obaveza u proteklom četverogodišnjem mandatu. 
A realizacija zakona je, pritom, dodatno loša.
Osim 2 zakona iz Programa rada utvrđena u postizbornom periodu, Vlada KS je, u 2014. godini, do opštih izbora, realizovala još svega 4 zakona. Znači ukupno 6 od planiranih 24. Pri tome je 5 usvojeno u finalnoj formi prijedloga, a 1 u formi nacrta.  

Dodatno, samo je jedan od usvojenih zakona iz Programa rada temeljni, ostalo su tek izmjene i dopune postojećih zakonskih akata. A od 18 nerealizovanih zakona iz Programa rada za 2014. godinu, njih 12 su temeljni. 




BUDŽET
Budžet KS za 2015. godinu nije usvojen do kraja 2014. Dakle, Budžet nije usvojen u roku propisanom Zakonom o Budžetima u F BiH.  Finansiranje u prvom tromjesečju 2015. godine, obezbjeđeno je Odlukom o privremenom finansiranju. 
Odlukom o privremenom finansiranju definisano je da se privremeno finansiranje obavlja najduže prva tri mjeseca fiskalne godine, najviše do 1/4 ukupnih prihoda utrošenih Budžetom za prethodnu fiskalnu godinu. U periodu privremenog finansiranja, prema Zakonu o budžetima u Federaciji Bosne i Hercegovine, budžetski korisnici ne mogu započeti nove ili proširene programe i aktivnosti dok se ne donese budžet što će one koji su planirali započeti nove aktivnosti u znatnoj mjeri usporiti.
Ovjde treba istaći da je Vlada usvojila nacrt Budžeta za 2015. godinu 13.11.2014. i uputila ga u skupštinsku proceduru, ali ga Skupština, u posmatranom periodu, nije razmatrala. 
Takođe, zbog problema u izvršenju Budžeta, Vlada je pristupila Izmjenama i dopunama Budžeta za 2014. godinu, predloživši da rebalansirani budžet iznosi 784.400.000 KM, što je za 14.100.000 KM manje u odnosu na aktuelni budžetski iznos, ali poslanici Skupštine Kantona Sarajevo u novom sazivu nisu podržali predloženi rebalans kantonalnog budžeta

Vlada KS je u periodu 01.01.2014 - 31.12.2014, pored 6 zakona iz Programa rada za 2014. godinu, utvrdila i 15 neplaniranih zakona. Što znači da je u 2014. godini utvrđeno ukupno 21 zakon (16 u finalnoj formi prijedloga, te još 5 u nacrtu). 




Tri zakona Vlada je utvrdila u periodu 12.10.2014 – 31.12.2014. a ostalih 18 na sjednicama održanim prije opštih izbora.




                                                                                      ZAKLJUČCI I PREPORUKE    

VLADA KANTONA SARAJEVO KRAJ 2014. GODINE DOČEKALA JE U „TEHNIČKOM MANDATU“. 
Što prije dovršiti proces uspostavljanja vlasti, u punom kapacitetu, u skladu sa rezultatima posljednjih izbora i posvetiti se ozbiljnim obavezama na rješavanju nagomilanih problema s kojim se suočavaju građani ovog kantona.


EVIDENTAN JE PAD INTENZITETA RADA VLADE KS U POSTIZBORNOM PERIODU. 
Nova Vlada, odmah po preuzimanju mandata, treba da krene sa intenzivnim tempom zasjedanja i efikasnim radom.


BUDŽET KANTONA SARAJEVO ZA 2015. GODINU NIJE USVOJEN DO KRAJA 2014. GODINE, ČIME JE PREKRŠEN ZAKON O BUDŽETIMA FEDERACIJE BIH I NASTAVLJENA LOŠA PRAKSA PRETHODNIH SAZIVA. 
Što prije donijeti Budžet, poštujući potrebu za transparentnošću čitavog postupka i potrebu da već u startu Vlada pokaže spremnost za smanjivanje javne potrošnje i stimulisanje privrede i zapošljavanja u realnom sektoru.


PROGRAM RADA VLADE ZA 2015. GODINU NIJE USVOJEN DO KRAJA 2014. 
Što prije donijeti Program rada, kreiran prema potrebama građana i usklađen sa Budžetom. 

VLADA KS, U POSMATRANOM PERIODU, IMALA JE KRAJNJE SKROMNU REALIZACIJU OBAVEZA IZ PROGRAMA RADA ZA 2014. 
U narednom periodu, realizaciji planiranih obaveza posvetiti punu pažnju. Praviti povremene analize urađenog i po potrebi revidirati planove. Uz redovno informisanje javnosti o urađenom i razlozima za neurađeno.




Realizacija zakona iz godišnjeg programa rada Vlade KS u 2014. godini



Godišnji plan	Realizovano u potpunosti	Djelimično realizovano	24	5	1	
Rezultat ukupne zakonodavne aktivnosti u Vladi KS, u periodu 01.01.2014-31.12.2014.
Planirano	Usvojeno	Prihvaćeno u nacrtu	Odbijeno	5	1	1	Neplanirano	Usvojeno	Prihvaćeno u nacrtu	Odbijeno	11	4	0	

